
Hvala Allahu, Gospodaru svjetova! Salavat i 
selam neka je na Allahova poslanika, 
Muhammeda, s.a.v.s., njegovu porodicu, ashabe 
i sve one koji ga slijede na putu islama!  
Poštovana braćo i sestre, draga djeco i omladino, 
esselamu alejkum! 
Kocka je svaka igra koja se igra u novac ili bilo 
koju drugu vrijednost, pri čemu pojedinac ili 
grupa pobjeđuje a svi ostali gube.   
U kocku spadaju igre na sreću: loto, bingo, razne 
srećke, sportske kladionice i slično. Igre koje 
inače nisu zabranjene kao razonoda (šah, 
domino, karte i sl.), postaju kocka ako se igraju 
u novac, i postaju zabranjene ako izazivaju 
psovku, uvrede i ružne riječi, ili ako zbog njih 
ljudi zapostavljaju namaz i druge obaveze. 
S druge strane, u kocku se ne ubrajaju kvizovi 
koji se baziraju na znanju, a ne na sreći, kao i 
nagradne igre u trgovinama u kojima se uz račun 
dobije nagradni kupon, jer pri tome nitko ne 
gubi iako pojedinci dobivaju. 
Allah dž.š. je strogo zabranio kocku, klađenja i 
igre na sreću. U Kur'anu, Allah, dž.š., kaže:  “O 

vjernici, vino i kocka i kumiri i strelice za 
gatanje su odvratne stvari, šejtanovo djelo; 

zato se toga klonite da biste postigli što 

bolest. Onaj tko se kocka srlja u ozbiljan 
psihološki poremećaj. Kockanje je siguran put u 
propast kako pojedinca i porodice, isto tako i 
društva u kojem se raširi. Nažalost, svaki dan 
ovo zlo sve više mladih vodi u veliku provaliju, 
dunjalučku i ahiretsku. 
Ovisnost o kockanju je najkompliciranija 
ovisnost i najteže se liječi, jer nije izazvana 
nekom supstancom, odnosno, kemijskim putem 
pa tako ne postoji neutralizator ili blokator kao 
lijek. Kockari, ustvari, nauče organizam da sam 
luči adrenalin u kojem uživaju, na koji se 
naviknu i o kojem postanu ovisni. 
Važno je istaći da je tanka granica između 
rekreativnog i patološkog kockanja. Zbog toga, 
prvi odlasci djece i mladih u kladionicu treba da 
se shvate ozbiljno, jer ovisnost  može razviti 
sasvim slučajan, jedan pokušaj, jedna igra. 
Prema tome, nijedna uplata nije bezazlena, i 
svaki listić predstavlja potencijalnu opasnost od 
ovisnosti. Nitko svjesno ne postaje kockar, a 
kada se upusti u ovaj grijeh, vrlo brzo može da 
postane ovisan i da mu kocka postane životna 
opsesija. 
Mnogo je posljedica kockanja koje su pogubne 
za pojedinca, porodicu i društvo: 
 

želite.“ (El-Maide, 90) 
Iz ovoga ajeta vidimo da Allah dž.š. kocku 
spominje zajedno sa alkoholom, idolima - 
kipovima i gatanjem. Sve nabrojano spada u 
velike grijehe i harame. 
Što se tiče kocke već odavno nam je u društvu 
potrebna sasvim nova percepcija o njoj. Grozimo 
se na spominjanje svinjetine, ubistva, 
samoubistva, bračne nevjere, homoseksualizma, 
alkohola i sličnih grijeha. Znamo da su te pojave 
zlo, ali igre na sreću nam još uvijek prolaze pod 
zabavu i razonodu, iako spadaju u istu kategoriju 
grijeha. Zbog toga nam je, kako smo kazali, 
potrebna nova percepcija i odnos koji bi kocki 
dao zasluženi epitet velikog grijeha i zla i jasno 
prikazao njenu pogubnost. 
Poslanik, s.a.v.s., je osudio čak i samu pomisao 
na kocku, pa u hadisu koji bilježi imam Muslim a 
prenosi Ebu Hurejre, r.a., stoji: „Tko kaže svome 

drugu: „Hajde da se kockamo! - neka podijeli 

sadaku!” (Muslim) 
Zabilježeno je od Ebu-Musaa el-Esarija, r.a., da 
je Poslanik, s.a.v.s., rekao: “Onaj tko se bavi 

kockom za igru neposlušan je Allahu i Njegovu 

Poslaniku.” (Malik) 
Kocka nije sport, nije razonoda ili zabava, nego 



harmonija. 
Zdravstvene - Kocka i klađenje su ovisnost a 
svaka ovisnost je bolest. Kockar u kratkom 
vremenskom periodu ima toliko mnogo nadanja, 
planova i želja, pa odjednom izgubi sve i sve više 
tone u očajanje. Taj raspon od prevelikog nadanja 
do prevelikog razočarenja u kratkom vremenu je 
vrlo opasan. Vrlo negativno utiče na rad srca, 
izaziva probane probleme i probleme sa snom ali 
isto tako, gasi nade, deformira volju i ubija trud. 
Zbog svega navedenog, kockanje treba da često 
bude predmet naših razgovora i djelovanja. Prije 
svih, vjernici bi morali promijeniti pristup ovom 
grijehu. Predstaviti ga svojoj djeci, porodici, 
prijateljima i poznanicima kao bolest, kao 
propast, kao veliki grijeh. Jer kockanje je siguran 
put u propast na ovom i na budućem svijetu! 
Molim Allaha da otkloni od nas kocku i njene 
štetne posljedice, da nam podari snage, da se 
grijeha čuvamo i u vjeri ustrajemo. Amin! 

Materijalne - Kocka sistemski osiromašuje 
pojedinca, porodice i društvo u kojem se raširi. 
Zarađujući milione organizatori igara na sreću 
unesreće veliki broj pojedinca i porodica i 
društvo postaje sve više siromašnije. 
Radne - Kada najljepše godine, godine mladosti, 
godine snage čovjek provede u kockanju, 
nadanju, maštanju i razočarenju, nitko ga poslije 
neće naučiti da bude radnik, da bude vrijedan, 
odgovoran i da svojim trudom nešto u životu 
postigne. Od takvog nikad neće biti vrijednog 
čovjeka, nego samo gubitnik koji će živjeti i 
umrijeti u nadanjima, maštanjima i 
razočarenjima. 
Socijalne - Mnogo je porodica razorenih zbog 
kockanja. Mnogo je brakova uništeno, 
porodičnih vrijednosti u bescjenje prodano, 
roditeljskih suza i uzdaha pušteno, dječijih želja i 
potreba uskraćeno - upravo zbog kocke. Neće 
biti sreće u porodici ukoliko se troši na kocku i 
klađenje. U njoj mora biti nemir, svađa i razni 
drugi problemi jer se u njoj bave šejtanovom 
zabavom, u kojoj porodica zajedno sjedi, prati i 
igra haram. Šejtanska djela ne dozvoljavaju i ne 
podnose da u kućama bude mir, sklad i 


